He whakahoutanga e marohitia ana ki te ture a-rohe mo nga
urupa o te kaunihera

Kua neke atu i te 50 nga urupa e whakahaerehia ana, e tiakina ana ranei e matou i Tamaki Makaurau, tae atu ki
Manukau Memorial Gardens, ki North Shore Memorial Park me te urupa o Waikumete.

He ture a matou e noho haumaru tonu ai 0 tatou urupa me nga whare tahu tipapaku, hei whakaiti hoki i te
tokinotanga, i te hotaetaetanga me te takakinotanga o aua wahi. | ténei wa, kei tétahi ture a-rohe aua ture ra,
kei etahi tikanga whakahaere i whakaritea ai i raro i te ture a-rohe, a, kei te ara tohu whakahaere hoki.

He marohitanga hei whakahou i te ture a-rohe, hei unu hoki i nga
ture whaiti

Kua arotakehia e matou nga ture i te ture a-rohe me nga tikanga whakahaere, ka mutu, e pai ana te haere o éera,
otira, e pai ana kia kaua te nuinga e panonitia. Heoi ano, kei nga tikanga whakahaere étahi ture kua tawhito
rawa, ka mutu, e taruatia ana e te ara tohu.

He panonitanga a-hanga e marohitia ana e matou hei whakahou i te ture a-rohe, hei unu hoki i nga tikanga
whakahaere, tae atu hoki ki:

e te whakamahinga o tétahi ture a-rohe hei whakatau i nga ture mo te urupa e ahei ai ta nga kaimahi o te
urupa whakahaere i nga mahi o ia ra i nga urupa me nga whare tahu tipapaku o te kaunihera, a, hei unu
hoki i nga tikanga whakahaere. Hei tauira, te neke i étahi ture matua e noho ana i nga tikanga whakahaere ki
te ture a-rohe. Ko éra katoa atu, ka nohoiraro i te ara tohu whakahaere.

e te whakamaramatanga ake o nga ture mo te wa me whai i te whakaaetanga a te kaunihera, moé nga
whakarakei, mo te tautiakanga, mo nga tohu whakamahara, mo te whakarite hoki i nga kawhena kia
tanumia, kia tahungia ranei, e pai ake ai te whakaatuhia o nga mahi whakahaere o te wa nei

e te whakahoutanga o te hanga, o nga whakamahukitanga, o nga kupu hoki o te ture a-rohe kia marama ai.

Kaore te whakamahinga o nga ratonga o nga urupa o te kaunihera o ia ra e panonitia ki nga whanau, ki nga
kaiwhakahaere tangihanga me nga kaiwhakatd kohatu urupa. Ka tU tonu nga ture o roto i nga tikanga
whakahaere o te wa nei (me ona whakahoutanga hei whakaatu i nga tikanga o te wa), hei tauira, mo te tautuku
ki te whakaae a te kaunihera e pa ana ki te nehu me te tahu tipapaku.

Ko nga ahuatanga kaore e whai wahi ki te korahi o te arotake, ko nga mea pénei i te pari karauna timataiti me
te urupa, i te tuku wahi me te kitanga, i nga take o nga kaupapa whaiti pénei i nga whakaaetanga me nga
aratohu o te wa, i nga mahi ranei o waho i nga urupa me nga whare tahu tupapaku o te kaunihera (hei tauira, te
rure pungarehu ki wahi ke).



E pirangi ana matou ki ou whakaaro

Atu i te 20 o Hanuere ki te 23 o Pépuere 2025, e pirangi ana matou ki ou whakaaro e pa ana ki te marohitanga
kia whakahoungia ko te Cemeteries and Crematoria Bylaw 2014, &, kia unuhia hoki ko te Cemeteries and
Crematoria Code of Practice 2014.

Toro atu ki akhaveyoursay.aucklandcouncil.govt.nz/ e kitea ai he parongo atu and, e mohiotia ai hoki te ara
whakahoki korero a-tuhi, a-kanohi ranei, a-waea ranei. Utu kore ana te toro atu ki te ipurangi e watea ana i 6
tatou whare pukapuka.

